
1. INFORMACIÓN BÁSICA  

DESCRICIÓN  

A materia ten o código P5251221. Pertence ao módulo 4 do «Máster Oficial en Filosofía. 

Coñecemento e Cidadanía», composto por materias optativas para ambos itinerarios do 

máster, e é impartida durante o segundo semestre. É de 3 créditos ECTS, desglosados 

segundo Plan Docente Anual en: 21 h. de aulas (expositivas, 9 h.;  interactivas, 12 h.; titorías 

de grupo, 3 h.) e 52 h. de traballo persoal da/do estudante, incluídas lecturas, estudo e 

realización de tarefas). 

PRERREQUISITOS  

Non se require ningún coñecemento previo específico, sendo os únicos a ter en conta os 

propios do perfil de acceso da titulación. 

IMPARTICIÓN 

A materia é impartida en galego. Contémplase a posibilidade de impartila noutro idioma, 

caso existan estudantes que non teñan un dominio da lingua que garanta un bo seguimento 

das sesións de traballo. Non obstante, este eventual cambio dependerá en todo caso dun 

consenso por parte do grupo. En calquera caso, o alumnado con limitacións lingüísticas 

contará cun apoio en paralelo, por medio das titorías, que asegure que o seu aproveitamento 

da materia poida ser o mesmo que o de calquera outro. Ao mesmo tempo, os profesores 

procurarán, en tal caso, que a propia materia poida contribuír á familiarización coa lingua 

galega, resultando este un obxectivo de aprendizaxe complementario, avalado por moi boas 

experiencias previas. 

Complementariamente, empregaranse tamén outras linguas para a lectura de textos cos que 

se traballará; nomeadamente, o castellano, o portugués e o inglés. 

A materia é impartida polo profesor do Departamento de Filosofía e Antropoloxía, Área de 

Filosofía, Oscar Parcero Oubiña (coordinador), e a profesora do Departamento de Galego 

(Área de Catalán, Facultade de Filoloxía) Dolors Perarnau Vidal. 

O horario da materia pódese consultar, actualizado, na páxina web da Facultade de Filosofía: 

http://www.usc.es/gl/centros/filosofia/index.html 

TITORÍAS 

Os horarios de titorías pódense consultar, actualizados, nas respectivas páxinas web das 

facultades de Filosofía e de Filoloxía. 

Con todo, ofréceselle ao alumnado liberdade para facer uso da titorización noutros horarios, 

previa cita.  

 

2. SITUACIÓN DA MATERIA NA TITULACIÓN 

MÓDULO FORMATIVO NO QUE SE INTEGRA A MATERIA 

A materia –de carácter optativo, como xa foi dito– forma parte do Módulo de «Materias 

optativas xerais», ofertado no Máster a todo o alumnado matriculado, con independencia do 

itinerario cursado. 

PAPEL DA MATERIA DENTRO DO MÓDULO 

Á marxe da mera xustaposición de dúas disciplinas independentes, e tentando ir un paso máis 

aló (en rigor “máis acó”) do meramente interdisciplinario, procúrase suscitar unha 

aproximación ao texto filosófico que parta do seu recoñecemento como unha forma de 

literatura, superando a inxenua concepción deste como mero contentor de ideas, en favor 

dunha lectura que integre a súa dimensión literaria ou retórica, se se quere, en tanto que parte 

constituínte do propio discurso filosófico. 

A partir desta cuestión, procúrase enfrontar o alumnado cunha reflexión en torno á íntima 

conexión da literatura coa filosofía por medio do estudo tanto das poéticas presentes en 

diversos momentos da filosofía como de exemplos de obras filosóficas que reflicten a 

http://www.usc.es/gl/centros/filosofia/index.html

asunción desta inseparábel conexión. 

A materia, en fin, asume así a tarefa de traballar no ámbito da poética –adoito marxinado nos 

estudos en filosofía– para reflexionar sobre os posíbeis límites que separarían (ou talvez 

unen?) filosofía e literatura. 

 

3. OBXECTIVOS DA MATERIA 

Os obxectivos da materia tradúcense na adquisición e/ou práctica das seguintes competencias: 

COMPETENCIAS XERAIS E BÁSICAS 

CB6 - Posuír e comprender coñecementos que aporten unha base ou oportunidade de ser orixinais 

no desenvolvemento e/ou aplicación de ideas, adoito nun contexto de investigación. 

CB8 - Que os/as estudantes sexan capaces de integrar coñecementos e enfrontarse á 

complexidade de formular xuízos a partir dunha información que, sendo incompleta ou limitada, 

inclúa reflexións sobre as responsabilidades sociais e éticas vinculadas á aplicación dos seus 

coñecementos e xuízos. 

CX1 - Que os/as estudantes adquiran capacidades e coñecementos para a análise crítica en 

relación a achegas investigadoras. 

CX5 - Que os/as estudantes teñan habilidades para recoñecer, nos diversos saberes e na práctica 

social, cuestións e problemas susceptíbeis de seren abordados e resoltos. 

COMPETENCIAS ESPECÍFICAS 

CE1 - Coñecer e comprender propostas filosóficas relacionadas cos ámbitos temáticos do máster. 

CE2 - Desenvolver destrezas que permitan trasladar os coñecementos adquiridos ao ámbito da 

investigación. 

CE3 - Adquirir habilidades para a transmisión e ensinanza de contidos filosóficos relacionados 

cos ámbitos temáticos do máster. 

CE5 - Ser capaz de: analizar e sintetizar, argumentar loxicamente, formular xuízos, e deliberar 

conforme a criterios éticos. 

CE6 - Saber expresarse oralmente e por escrito, comunicar, debater e deliberar. 

CE7 - Saber interpretar con criterio crítico medios de expresión como os baseados nas 

representacións icónicas, plásticas e literarias. 

COMPETENCIAS TRANSVERSAIS 

CT2 - Manexar e analizar criticamente fontes de documentación científica, bibliográfica e dixital. 

CT3 - Valorar de forma crítica a información para a resolución de problemas. 

 

4. CONTIDOS 

1. O paradigma da poética aristotélica e os límites entre filosofía e literatura 

2. A dilución dos límites (i): filosofía e literatura no Romantismo 

3. A dilución dos límites (ii): Kierkegaard, ou a existencia como filosofía e literatura 

4. A dilución dos límites (iii): as poéticas contemporáneas 

 

5. METODOLOXÍA DA DOCENCIA 

Combinaranse tres tipos de actividade: 

1. Exposición, por parte dos profesores, dos contidos básicos da materia, que servirán como 

fundamento sobre o que desenvolver posteriormente o traballo levado a cabo en formato de 

seminario. 

2. Análise conxunta de textos previamente indicados polos profesores. Os textos que sirvan 

de base para estas sesións serán organizados semanalmente e indicados coa antelación 

necesaria para que o alumnado poida levar a cabo a súa lectura de maneira autónoma con 

anterioridade á propia sesión de traballo, tomando como fundamento o marco común dos 

contidos previamente presentados polos profesores na parte expositiva. 

3. Realización por parte de cada alumno/a dun pequeno traballo que afonde nalgunha 

cuestión particular de entre os contidos da materia.  

6. AVALIACIÓN 

A avaliación constará tamén de tres elementos, en correspondencia coa metodoloxía 

empregada: 

1. Seguimento e asimiliación dos contidos, avaliado mediante as observacións dos profesores 

e exercicios que serán entregados para a súa elaboración de maneira non presencial: 25%. 

2. Participación nas sesións de seminario: 25%. Avaliarase tanto o compromiso e disposición 

de traballo como a calidade das intervencións, que reflictan o nivel de implicación nas 

lecturas, feitas de maneira autónoma. Mediante a observación e rexistros dos profesores. 

3. Elaboración do traballo individual: 50%. 

O alumnado que estea exento de asistencia, consonte a normativa da USC ao respecto, deberá 

poñerse en contacto co profesor coordinador para fixar os procedementos de avaliación que 

substitúan aqueles que teñen carácter presencial. 

 

AVALIACIÓN DE COMPETENCIAS 

Seguimento e cuestionarios: CB6, CE1, CE7 

Participación e intervencións nos seminarios: CB8, CE5, CE6, CE7, CT2, CT3 

Presentación oral do traballo individual: CX1, CX5, CE3, CE6, CT2 

Presentación escrita do traballo individual: CE1, CE2, CE6, CT2, CT3 

NORMATIVAS (REQUIRIMENTO DE ORIXINALIDADE) 

“Normativa de avaliación do rendemento académico dos estudantes e de revisión de 

cualificacións”, aprobada no Consello de Goberno do 15 de xuño de 2011:  

Art. 1.: “A realización fraudulenta dalgún exercicio ou proba esixida na avaliación dunha 

materia implicará a cualificación de suspenso na convocatoria correspondente, con 

independencia do proceso disciplinario que se poida seguir contra o alumno infractor. 

Considerarse fraudulenta, entre outras, a realización de traballos plaxiados ou obtidos de 

fontes accesibles ao público sen reelaboración ou reinterpretación e sen citas aos autores e 

das fontes”.  

TEMPO DE ESTUDO E TRABALLO PERSOAL 

O tempo de traballo estimado para esta materia en correspondencia cos 6 créditos que ten é 

de 150 horas, distribuídas da seguinte maneira: 

· Horas presenciais semanais: 3 horas, nun total de 9 horas de docencia expostiva e 12 horas 

de docencia interactiva: 21 horas en total. 

· Titorías de grupo: 3 horas. 

Total horas presenciais: 24 

· Horas recomendadas para a lectura de textos (interactivas): 2 horas semanais. 

· Horas de estudo, preparación de traballos, etc.: 5 horas semanais. 

Total horas non presenciais: 51 horas 

   Total dedicación: 75 horas 

RECOMENDACIÓNS PARA SUPERAR A MATERIA 

- Detectar no inicio eventuais limitacións para planificar desde un primeiro momento unha 

axenda de traballo que garanta un bo resultado final. 

- Levar un seguimento do traballo ao día. 

- Participar nas sesións expositivas e interactivas. 

- Traballar cos textos encomendados seguindo as pautas indicadas. 

- Utilizar o recurso das titorías para consulta de dúbidas, explicacións adicionais, etc. 

